 Beth yw’ch gwerth chi? Sgript 4

4 cymeriad, 1 doniol sy’n amau popeth ac yn dipyn o gymeriad (rhif 2 ar y sgript), 2 arall ac 1 i weddïo ar y diwedd.

1.  Est ti ar y we i edrych ar beibl.net?

2.  Do, roedd e’n eitha hawdd i’w ddarllen.

3.  Mae stori ddiddorol am Iesu yn Luc 2 tua’r diwedd.

2.  Oes e?

3.  Wyt ti’n cofio ni’n astudio gwyliau crefyddol yn Ast Cref?

2.  Ydw

3.  Wel mae Iesu’n mynd i’r Deml gyda’i rieni i ddathlu Gŵyl y Pasg

1.  Mae’n treulio’i amser yn trafod gyda athrawon y Gyfraith yn y Deml a 
     ddim yn mynd adre gyda gweddill ei grŵp e o Nasareth.


2.  Boring!

3.  Mae ei rieni’n gorfod mynd nôl i Jerwsalem ar ôl dechrau ar eu ffordd
     adre.

1.  Cymerodd e dri diwrnod iddyn nhw ei ffeindio fe!

2.  Doedden nhw ddim yn hapus te!

3.  Nac oedden, ond roedd Iesu’n disgwyl iddyn nhw wybod y byddai yn y 
      Deml yn nhŷ ei Dad.

1.  Roedd e’n gwybod mai Duw oedd ei dad e ond roedd e hefyd yn ddynol 
     ac mae’r hanes yma amdano’n dangos i ni sut deliodd e â’r cwestiwn ‘Pwy 
     ydw i?’
3.  Mae’r stori’n gorffen trwy ddweud bod Iesu wedi tyfu’n fachgen doeth
      a chryf, bod Duw yn fodlon gyda fe a bod pobl yn hoff iawn ohono fe.

2.  A dyma‘r person mae pobl drwy’r byd yn trio bod yn debyg iddo?
1.  Ie.  Achos ei fod e’n Fab Duw roedd e’n gallu dangos i ni sut un yw Duw, 
     ac achos ei fod yn ddynol, roedd e’n gallu dangos i ni sut rai y gallwn ni
     fod.

2.  Dyn ni wedi dod yn bell o’r carbon a’r ffosffwrws, y braster a’r dŵr 
     sy tu mewn i ni on’dyn ni?

3.  Ydyn , ein perthynas ni â Duw ac â phobl eraill sy’n ein gwneud ni’n ‘ni’.

Gweddïwn,

Arglwydd, helpa fi i fod yn ymwybodol o’r person cyfan ydw i ac i ddatblygu’n emosiynol, yn foesol ac yn ysbrydol. Amen

Bethan Teify

[Mae’r gwasanaeth yma wedi ei seilio ar ddefnyddiau yn ‘What Shall I Tell The Children?’ gan Norman Thomas a defnyddiau o Stapleford Centre.]

